
   Илюш аслисем çĕр улми тăрăшса суйланине чылай вăхăт пăхса ларнă хыççăн аран-аран тăркаласа йăрансем патне пычĕ. Ĕçлес килменрен тăпра чăмаккисене урипе тапкаларĕ, плеерпа юрă итлерĕ, витрине тултармасăрах малтанхи вырăна кайса ларчĕ.

Арçын ача виççĕмĕш класра вĕренет. Пĕвĕпе çӳллĕ вăл, класри арçын ачасенчен чи вăйли теме те юрать.

Илюш ахлаткаласа тăватă сехет хушшинче икĕ витре çĕр улми пуçтарчĕ те кил-йышпа пĕрле каçхи апата кĕчĕ.

Тĕпелте вăл тӳрех пысăк кашăк шырама пуçларĕ.

Анчах ашшĕ ĕçне кура сана çак кашăк тесен намăсланса кайрĕ. Ай-ай, ытла та пĕчĕк иккен кахалăн кашăкĕ.

  